
 

Уп. бр. 08-123 /2026 

 

Комисијата за заштита на конкуренцијата врз основа на член 28 и член 19 став (1) точка 

2) од Законот за заштита на конкуренцијата („Службен весник на Република 

Македонија“ бр. 145/10, 136/11, 41/2014, 53/16, 83/18 и „Службен весник на „Република 

Северна Македонија“ 208/24 и 16/25), а постапувајќи по известувањето за концентрација 

поднесено од Тојота Мотор Корпорејшн, со регистрирано седиште на Тојота-чо 1, Тојота 

Сити, Аичи, 471-8571 Јапонија, Актиеболагет Волво, со регистрирано седиште на 

Гропегордсгатан 2, 40508 Гетеборг, Шведска и Дајмлер Трак АГ, со регистрирано 

седиште на Фасаненвег 10, 70771 Лајнфелден-Ехтердинген, Германија, доставено преку 

Филип Зафировски, адвокат од Скопје, на седницата одржана на ден 25.08.2026 година, 

го донесе следнотo: 

Р Е Ш Е Н И Е 

 

1.Се утврдува дека концентрацијата со која Тојота Мотор Корпорејшн, со регистрирано 

седиште на Тојота-чо 1, Тојота Сити, Аичи, 471-8571 Јапонија, Актиеболагет Волво, со 

регистрирано седиште на Гропегордсгатан 2, 40508 Гетеборг, Шведска и Дајмлер Трак 

АГ, со регистрирано седиште на Фасаненвег 10, 70771 Лајнфелден-Ехтердинген, 

Германија ќе стекнат заедничка контрола над Целцентрик ГмбХ & Ко. КГ, со 

регистрирано седиште на Ноје Штр. 95,73230 Кирххајм унтер Тек, Германија, иако 

потпаѓа под одредбите од Законот за заштита на конкуренцијата, нема да има за 

последица значително спречување, ограничување или нарушување на ефективната 

конкуренција на пазарот или на негов суштински дел, особено како резултат на 

создавање или зајакнување на доминантната позиција на учесниците и е во согласност 

со одредбите на Законот за заштита на конкуренцијата во смисла на член 19 став (1) 

точка 2) од Законот за заштита на конкуренцијата. 

2.Се задолжува подносителот на известувањето за концентрација да плати 

административна такса за известување за концентрација во износ од 6.000,оо ден. и за 

решението во износ од 30.000,оо ден., по тарифен број 34 од Законот за административни 

такси („Службен весник на Република Македонија“ бр.17/93, 20/96, 7/98, 13/01, 24/03, 

19/04, 61/04, 95/05, 7/06, 70/06, 92/07, 88/08, 130/08, 6/10, 145/10, 17/1184/12, 

192/15, 23/16 и „Службен весник на Република Северна Македонија“ бр.151/21) на 

сметка на Буџетот на Република Северна Македонија бр. 100000000063095, уплатна 

сметка 840...03161, приходна шифра и програма 72231300. 

3. Тужбата за поведување на управен спор не го одлага извршувањето на решението. 

 

 

О б р а з л о ж е н и е 

 

Согласно одредбите од член 15 од Законот за заштита на конкуренцијата (во 

понатамошниот текст: Законот), на ден 10.08.2026 година, а дополнето на 14.08.2026 

година, до Комисијата за заштита на конкуренцијата (во понатамошниот текст: 

Комисијата), беше доставено известување за концентрација од страна на Тојота Мотор 

Корпорејшн, со регистрирано седиште на Тојота-чо 1, Тојота Сити, Аичи, 471-8571 

Јапонија, Актиеболагет Волво, со регистрирано седиште на Гропегордсгатан 2, 40508 

Гетеборг, Шведска и Дајмлер Трак АГ, со регистрирано седиште на Фасаненвег 10, 

70771 Лајнфелден-Ехтердинген, Германија, со која Тојота Мотор Корпорејшн, 



Актиеболагет Волво, и Дајмлер Трак АГ, ќе стекнат заедничка контрола над Целцентрик 

ГмбХ & Ко. КГ, со регистрирано седиште на Ноје Штр. 95,73230 Кирххајм унтер Тек, 

Германија,  по пат на купопродажба на удели.  

Комисијата започна со испитување на Известувањето со денот на неговиот прием и врз 

основа на податоците доставени во Известувањето за концентрација дополната, и 

прилозите кон истите го утврди следното:  

 

Основни деловни активности на засегнатите претпријатија: 

 

Тојота Мотор Корпорејшн е јавно тргуванo друштво кое котира на Главниот пазар на 

Токиската берза, Премиум пазарот на Нагојската берза, Њујоршката берза и 

Лондонската берза, со седиште во Јапонија. 

Тојота Мотор Корпорејшн е мултинационален производител на автомобили, главно 

активен во развојот, производството и продажбата на патнички автомобили, почнувајќи 

од компактни автомобили до теренски возила и пикапи, како и производството и 

продажбата на автобуси. Тојота, исто така, развива висококвалитетна технологија на 

горивни ќелии, вклучително и за патнички автомобили. 

Тојота Мотор Корпорејшн нема поврзани друштва, подружници или претставништва во 

Република Северна Македонија.  

Во Република Северна Македонија работи преку независен дистрибутер, друштвото 

ТОЈОТА АВТО ЦЕНТАР ДООЕЛ експорт-импорт Скопје. 

Дајмлер Трак АГ, е мултинационална компанија со седиште во Лајнфелден-Ехтердинген, 

Германија, и јавно котирана на Франкфуртската берза преку нејзиното матично друштво 

Дајмлер Трак Холдинг АГ (Daimler Truck Holding AG). Дајмлер Трак е активна глобално 

во производството и продажбата на средно тешки камиони (анг. "MDT") и тешки 

камиони (анг. "HDT") за превоз на долги релации, дистрибуција и превоз на градилишта, 

како и специјални возила што се користат главно во општински цели. 

Портфолиото на брендот за камиони ги опфаќа Mercedes-Benz, Freightliner, Western Star 

и Bharat Benz. Производната понуда на Дајмлер Трак за автобуси опфаќа градски и 

меѓуградски автобуси, туристички автобуси и шасии за автобуси. Додека во Европа 

Дајмлер Трак главно продава комплетни автобуси, се фокусира на шасии за автобуси во 

Латинска Америка, Мексико, Африка и Азија. Автобусите и туристичките автобуси се 

продаваат под брендовите Mercedes-Benz, Setra и Thomas Built Buses. Дајмлер Трак нуди 

и индустриски мотори, како и одбрани финансиски услуги. 

Групацијата Дајмлер нема поврзани друштва, подружници или претставништва во 

Република Северна Македонија.  

Во Република Северна Македонија работи преку независен дистрибутер, друштвото 

МАК АУТОСТАР ДООЕЛ Скопје. 

Актиеболагет Волво е мултинационална компанија со седиште во Гетеборг, Шведска и 

јавно котирана на берзата Насдак во Стокхолм. Волво е активна на глобално ниво во 

производство и продажба на патни и теренски камиони, автобуси, градежна опрема, 

морски мотори, индустриски мотори за теренски возила и примена за производство на 

енергија и мотори за возила на автопат. 



Групацијата Волво има едно поврзано друштво во Република Северна Македонија, 

Друштво за трговија, услуги и превоз на стоки ВОЛВО МАКЕДОНИЈА Втц ДООЕЛ, со 

седиште на 112 бр. 2/14 ЌОЈЛИЈА, Петровец и претежна дејност 46.710 – Трговија на 

големо со моторни возила. Дополнително, нејзините активности во Република Северна 

Македонија се извршуваат преку нејзината овластена дилерска мрежа, вклучувајќи го и 

Волво Груп Трак Центар Скопјe. 

Целцентрик ГмбХ & Ко. КГ е  целосно функционално заедничко вложување кое е 

основано во 2021 година и е во сопственост и контролирано во еднаков удел од Дајмлер 

Трак и Волво. Седиштето му е во Кирххајм унтер Тек, Германија.  

Целцентрик развива, произведува и комерцијализира системи со водородни горивни 

ќелии за употреба во тешки камиони (≥16 метрички тони) и други примени со 

споредливи барања низ целиот свет, вклучувајќи автобуси и други тешки возила. 

Целцентрик нема присуство и нема активности во Република Северна Македонија. 

 

Комисијата утврди дека пријавената концентрација потпаѓа под одредбите на Законот за 

заштита на конкуренцијата, бидејќи ги исполнува условите од член 12 став (1) точка 2) 

и од член 14 став (1) точка 1) и 2)  од Законот.  

Комисијата, имајќи ги предвид критериумите од член 17 став (2), став (3) и став (4) од 

Законот и точка 6 a) од Насоките за уврдување на случаите во кои при оценка на 

концентрациите Комисијата за заштита на конуренцијата вообичаено ќе утврди дека 

истите се во согласност со Законот за заштита на конкуренцијата, оцени дека 

пријавената концентрација, иако потпаѓа под одредбите од Законот, е во согласност со 

истиот бидејќи нема да има за последица значително спречување, ограничување или 

нарушување на ефективната конкуренција на пазарот или на негов суштински дел, 

особено како резултат на создавање или зајакнување на доминатната позиција на 

учесниците. 

 

Имајќи ја предвид ваквата оценка на концентрацијата, Комисијата одлучи како во 

диспозитивот на ова Решение, согласно член 19 став (1) точка 2) од Законот. 

Согласно член 53 став (2) од Законот, тужбата не го одлага извршувањето на решението. 

 

Упатство за правно средство: 

Против ова решение може да се поднесе тужба за поведување на управен спор пред 

Управниот суд во рок од 30 дена од денот на неговото доставување. 

 

 

                                                  

     КОМИСИЈА  ЗА ЗАШТИТА НА КОНКУРЕНЦИЈАТА 

                                  ПРЕТСЕДАТЕЛ 

                        М-р. Малинка Силјановска Николиќ 

 

  

 


